
Fronte á traizón que su-
pón o paso do tempo, cóm-
pre recuperar a memoria 
para as novas xeracións. E 
medio século son moitos 
anos para que os mozos de 
hoxe ignoren que boa par-
te das liberdades que teñen 
–xa que logo as indivi-
duais– se forxaron a partir 
dos feitos que en 1968 suce-
deron en París, Italia, Berke-
ley e –nunha dimensión 
distinta– Praga. Os grandes 
movementos recentes a 
prol das persoas –feminis-
mo, loita polo 
medio ambien-
te, emancipa-
ción sexual– 
non se poden 
entender sen a 
loita de estu-
dantes e obrei-
ros hai agora 
cincuenta anos. 

Xa sabemos 
que as institu-
cións públicas 
son capaces de 
fagocitar o espí-
rito de contestación e de re-
beldía para aparecer como 
as primeiras en tentar supe-
rar os vellos réximes. Pero 
desde tal aceptación, cóm-
pre saudar o esforzo das au-
toridades para inscribir a 
revolta encetada no cam-
pus de Nanterre en marzo 
de 1968 na historia nacio-
nal francesa. Unha Francia, 
aquela, herdeira da derrota 
popular da guerra mundial 

e das guerras coloniais e 
aínda profundamente 
inxusta en canto a condi-
cións de vida, de salarios e 
de diferencias entre homes 
e mulleres. 

Diversas institucións 
francesas propoñen lem-
brar aquel estoupido de li-
berdade e imaxinación. A 
propia universidade Paris X 
de Nanterre e o veciño 
Theatre des Amandiers –

onde Patrice Chéreau co-
mezou a renovar a escena 
francesa en 1966– propo-
ñen un ano enteiro de acti-
vidades para pisar territo-
rios utópicos. O Palais de 
Tokyo invitou ao artista ur-
bano valenciano Escif a 
pintar na faciana traseira 
deste espazo un mural mo-
numental en lembranza 
das mensaxes escritas po-
los estudantes de maio de 
1968. 

Lembrando as utopías, la 
Cité de l’Architecture et du 

Patrimoine, no 
Trocadéro, pro-
pón ata setem-
bro Maio 68. A 
arquitectura ta-
mén!, unha re-
visión das inno-
vacións arqui-
tectónicas e ur-
banísticas en-
tre 1962 e 1984. 
Pola súa parte, 
o Palacio de 
Belas Artes pre-
senta entre fe-

breiro e maio Imaxes de loi-
ta. A cultura visual da extre-
ma esquerda en Francia 
(1968-1974), nun cruce en-
tre historia e historia da ar-
te, con materiais creados 
polas diversas forzas políti-
cas e polos estudantes e 
profesores que ocuparon a 
Escola de Belas Artes. Máis 
que unha historia visual da 
expresión política, é unha 
visión política da expresión 

visual. 
E se falamos de cultura 

francesa, por forza temos 
que facelo de cine. A Cine-
mateca e o Bozar de Bruxe-
las recuperan, entre maio e 
xullo, producións de Chris 

Marker (1921-2012), o multi-
facético artista inventor do 
documental subxectivo, e 
doutros realizadores com-
prometidos (P. Guzmán, A. 
Resnais, J. Ivens, J. L. Go-
dard). 

Outra institución que se 
engade ás conmemora-
cións é os Arquivos Nacio-
nais con 68, os arquivos do 
poder.. Esta exposición pre-
séntase en dúas sés entre 
maio e setembro. En París 
(Hotel de Soubise), A auto-
ridade en crise, e en Pierre-
fitte-sur-Seine, As voces da 
contestación, unha visión 
daqueles feitos desde os or-
ganismos da burocracia da 
República, con moita docu-
mentación e material inédi-
tos. 

E aínda outro tótem cul-
tural francés, a Biblioteca 
Nacional de Francia, parti-
cipa con Iconas do Maio do 
68. As imaxes teñen unha 
historia (abril-agosto). Alí 
poderemos atopar a mitolo-
xía gráfica dos líderes (Da-
niel Cohn-Bendit ou Caroli-
ne de Bendern, a “Maria-
nne” do maio do 68), dos 
manifestantes, dos policías 
das CRS que ficaron supera-
dos... 

E se hai unha institución 
raíña en París, esa é o Cen-
tro Pompidou, que tamén 
participa nas conmemora-
cións. Herdeiro como nin-
gún outro do espírito que 
agromou en 1968, presenta 
Maio 68 Asemblea Xeral en-
tre o 28 de abril e o 20 de 
maio. Acompaña a esta ma-
nifestación, que terá lugar 
na sala pequena, Maio 68 
en teoría, un ciclo de colo-
quios encetado en febreiro.

Exhibir  
a utopía 
Memoria dos ronseis do 68 

As revoltas de 1968 en 
Francia, Italia, Alemaña e 
nos Estados Unidos non 
se poden entender sen a 
aparición de novas forzas 
de esquerdas. Anquilosa-
dos os vellos partidos so-
cialistas e comunistas –
estes aínda máis pola al-
ternativa checa de Dub-
cek fronte á URSS–, a Chi-
na da Revolución 
Cultural maoísta e 
a resistencia viet-
namita aparecían 
como dous refe-
rentes da revolu-
ción mundial. Nos 
Estados Unidos, á 
loita contra a gue-
rra de Vietnam e 
en favor dos dereitos civís 
da minoría negra (o paci-
fismo de M. L. King ou a 
violencia dos Panteras 
Negras), engadíanse os 
movementos alternativos 
que, entre outros, lideraba 
H. Marcuse. Sumemos a is-
to as loitas guerrilleiras na 
América Latina (coa her-
danza do Che), as loitas 
estudantís de México, a 
influencia do castrismo 

cubano ou o inicio da re-
sistencia palestina contra 
a ocupación israelí. 

Houbo daquela unha 
eclosión de esquerdas 
aparentemente antiauto-
ritarias: trotskistas, maoís-
tas, anarquistas, situacio-
nistas pasaron a conducir 
os movementos de París, 
Roma, Milán ou Francfort. 

Houbo unha deriva con-
tracultural –incluso no 
mundo sindical francés e 
italiano– pero tamén 
houbo outra que colleu a 
vía armada, manipulada 
cando interesou por cer-
tos servizos secretos para 
que nada cambiase: velaí 
o asasinato de Aldo Moro 
polas Brigadas Vermellas 
(1978) para evitar o “com-
promiso histórico”.

A eclosión 
da nova 

esquerda

Retrato de Caroline de  
Bendern, a “Marianne”  

de maio do 68.  
Nas imaxes pequenas:  

tres carteis  
daquelas xornadas.

Impreso por Joaquim Ventura Ruiz. Prohibida su reproducción.


